
1. Réamhrá 
 

Tugadh gealltanas i gClár an Rialtais1 go gcinnteofaí go mbaileofaí sonraí láidre ar úsáid 

laethanta scoile laghdaithe agus go gcinnteofaí freisin nach n-úsáidtear laethanta scoile 

laghdaithe ach ar bhealach teoranta, cuí agus fíor-riachtanach.   

I mí Mheán Fómhair 2021, d’eisigh an Roinn Oideachais Treoirlínte maidir le Laethanta 

Scoile Laghdaithe a úsáid do gach scoil maidir leis na nósanna imeachta atá le leanúint 

nuair a chuirtear laethanta scoile laghdaithe (LSL) i bhfeidhm do dhaltaí. Tháinig na 

treoirlínte seo i bhfeidhm an 1 Eanáir 2022. Leagtar amach sna treoirlínte an próiseas atá le 

leanúint nuair atá úsáid laethanta laghdaithe á mbreithniú do dhalta. Tá na treoirlínte i 

bhfeidhm chun a chinntiú go bhfuil úsáid laethanta scoile laghdaithe teoranta do na cúinsí 

sin amháin ina bhfuil géarghá leo agus, má tharlaíonn a leithéid d’úsáid, go leanann 

scoileanna an cleachtas is fearr agus leasanna an dalta chun tosaigh. Tá sé mar aidhm ag 

na treoirlínte tacú le tuismitheoirí agus le scoileanna a chinntiú go gcuirtear na 

hidirghabhálacha riachtanacha i bhfeidhm chun cabhrú agus tacú le daltaí. Aithnítear, i 

gcásanna áirithe, gur idirghabháil dhearfach í úsáid laethanta scoile laghdaithe chun cuidiú 

le dalta filleadh ar thinreamh lánaimseartha agus i gcásanna áirithe d’fhéadfadh tuismitheoirí 

LSL a éileamh chun tacú lena leanbh filleadh ar lán-tinreamh scoile.  

Tar éis na treoirlínte a chur ar fáil do gach scoil i mí Mheán Fómhair 2021, thosaigh Seirbhís 

Tacaíochta Oideachais Tusla (STOT) ag bailiú sonraí ó scoileanna maidir le húsáid 

laethanta scoile laghdaithe i mí Eanáir 2022 nuair a tháinig na treoirlínte i bhfeidhm. Tá na 

sonraí a tiomsaíodh ó mhí Eanáir go mí an Mheithimh 2022 foilsithe sa tuarascáil seo. 

 

2. Lá Scoile Laghdaithe a Chur i bhFeidhm 
 

Ba cheart do gach dalta atá cláraithe i scoil freastal ar an lá iomlán, ach i gcúinsí 

eisceachtúla amháin.  

Sainmhínítear laethanta scoile laghdaithe mar:  
 

 lá laghdaithe ar scoil ina dtagann dalta, trí shocrú le húdaráis na scoile, chun na scoile tar 

éis an ghnáth-am tosaithe nó ina bhfágann dalta roimh dheireadh an lae scoile, agus/nó 

                                                   

 

1 gov.ie – Clár an Rialtais: Ár dTodhchaí le Chéile (www.gov.ie) 

 seachtain laghdaithe nuair atá sé ceadaithe don dalta, trí shocrú le húdaráis na scoile,  

gan freastal ar na cúig lá iomlána in aghaidh na seachtaine.  

Cúinsí Eisceachtúla ina bhféadfaí lá scoile laghdaithe a úsáid  

Aithnítear go bhféadfadh lá scoile laghdaithe a bheith cabhrach i gcúinsí eisceachtúla mar 

chuid d’idirghabháil aistrithe nó ath-imeasctha, bunaithe ar riachtanais dhaltaí aonair.  

Ba chóir go mbeadh aon socrú dá leithéid gearrthéarmach agus idirthréimhseach, agus é 

mar chuspóir cabhrú leis an dalta freastal ar an lá scoile iomlán in éineacht lena p(h)iaraí. 

Má bhíonn socruithe dá leithéid á ndéanamh ba chóir d’údaráis na scoile tús áite a thabhairt 

i gcónaí do leas an dalta agus don cheart atá ag an dalta lá iomlán scoile a bheith aige/aici.  

Má chuireann scoileanna lá scoile laghdaithe i bhfeidhm, níor cheart socruithe dá leithéid a 

dhéanamh ach i gcúinsí eisceachtúla le toiliú an tuismitheora nó an chaomhnóra (nó an 

scoláire má tá sé/sí os cionn 18 mbliana d’aois). 

Deirtear sna treoirlínte nár chóir lá scoile laghdaithe a úsáid mar smachtbhanna, a thairgtear 

mar mhalairt ar smachtbhanna, nó a úsáid mar uirlis bainistíochta iompraíochta.  Níor cheart 

ach laethanta scoile laghdaithe a bhreithniú i gcúinsí an-teoranta agus am-srianta amhail, 

mar shampla, tacú le dalta filleadh ar an scoil tar éis tréimhse neamhláithreachta, nó tar éis 

riocht leighis nó meabhairshláinte nó i gcúinsí eisceachtúla eile.  

Má tharlaíonn, i gcúinsí eisceachtúla, go bhfuil scoil ag cur dalta ar lá scoile laghdaithe, ba 

cheart d’údaráis na scoile plean a cheapadh agus a chomhaontú don idirghabháil laghdaithe 

lae scoile ina sonrófar na nithe seo a leanas:  

 dátaí tosaithe, athbhreithnithe agus deiridh  

 aon tacaíochtaí oideachais nó idirghabhálacha atá le cur ar fáil don dalta le linn 

thréimhse an lae scoile laghdaithe  

 na gníomhartha is gá chun tacú leis an dalta filleadh ar an scoil agus ath-imeascadh 

le lá scoile lánaimseartha  

 sa phlean maidir le hidirghabháil lae scoile laghdaithe agus filleadh ar scoil tabharfar 

aird ar aon tuairiscí síceolaíochta ábhartha nó aon fhaisnéis ábhartha eile atá i 

gcomhad tacaíochta an dalta  

 ní mór an plean idirghabhála agus filleadh ar scoil a phlé agus a aontú i gcomhar leis 

an tuismitheoir/caomhnóir (nó leis an scoláire i gcás scoláire os cionn 18). 

Go hidéalach, níor chóir don dalta a bheith ar lá scoile laghdaithe do thréimhse níos faide ná 

sé seachtaine scoile. Ní féidir lá scoile laghdaithe a thabhairt ar aghaidh ó bhliain acadúil 

amháin go dtí an chéad bhliain acadúil eile.  

Má chuirtear in iúl do STOT go bhfuil lá scoile laghdaithe curtha i bhfeidhm, rachaidh STOT i 

dteagmháil le tuismitheoirí/caomhnóirí an dalta. Cuirtear eolas agus comhairle ar fáil do 

thuismitheoirí agus do scoileanna maidir le feidhmiú na dTreoirlínte LSL.  

Nuair a chuirtear LSL i bhfeidhm do dhalta a bhfuil riachtanas speisialta oideachais 

sainaitheanta aige/aici, cuireann STOT é sin in iúl don CNOS. Bíonn dlúth-theagmháil ag an 

Eagraí um Riachtanais Speisialta Oideachais (ERSO) leis an scoil chun a chinntiú go bhfuil 

gach FGL, comhairle agus saineolas ábhartha curtha ar fáil agus go bhfuil na huirlisí is gá 

chun tacú leis an dalta atá ar lá scoile laghdaithe i bhfeidhm ag leibhéal na scoile. 

Fiosraítear idirghabhálacha scoile, tacaíochtaí riachtanacha do dhaltaí agus acmhainní 

breise scoile ionas go dtabharfar an dalta ar ais go hiomlán ar scoil chomh luath agus is 

féidir. Cuireann an CNOS agus an SNSO araon tacaíocht agus oiliúint ar fáil do scoileanna 

chun raon gníomhartha a fhorbairt chun tacú le daltaí. 

Monatóireacht ar úsáid LSL i sampláil scoileanna  

Rinne an Chigireacht teagmháil le roinnt scoileanna ina raibh níos mó ná fógra LSL amháin. 

Ba é cuspóir na rannpháirtíochta seo ná tuiscint a fháil ar na cúiseanna a bhain leis na fógraí 

LSL agus ar na cineálacha tacaíochtaí a bhí i bhfeidhm chun tacú leis an leanbh agus a 

t(h)eaghlach le linn na tréimhse LSL. 

Bhí sé mar chuspóir freisin ag na rannpháirtíochtaí seo eolas a fháil ar a mhéid a bhí na 

scoileanna i dteagmháil leis an oifigeach leasa oideachais (OLO) agus leis an eagraí 

riachtanas speisialta oideachais (ERSO) maidir leis an LSL.  

Nuair a rinneadh teagmháil leo, bhí pleananna i bhfeidhm ag go leor de na scoileanna chun 

na daltaí a thabhairt ar ais chuig lá iomlán scoile de réir a chéile agus rinneadh teagmháil 

leis na tuismitheoirí/caomhnóirí mar aon leis na gníomhaireachtaí cuí. Ba iad na scoileanna 

ba rathúla maidir le daltaí a thabhairt ar ais chuig lá iomlán scoile ná iad siúd a raibh 

struchtúir thacaíochta inmheánacha, chomhtháite i bhfeidhm acu agus a chomhtháthaigh é 

seo le tacaíocht ó ghníomhaireachtaí seachtracha.  

Cé gur faoin scoil agus faoi na seirbhísí tacaíochta ábhartha atá na hidirghabhálacha do 

dhaltaí aonair, leanfaidh an Chigireacht ag plé le scoileanna faoi úsáid laethanta scoile 

laghdaithe de réir mar is gá. Ó tugadh isteach na treoirlínte ar úsáid LSL, leanann na 

gníomhaireachtaí ábhartha agus an Chigireacht orthu le hobair níos doimhne a dhéanamh.  

Leanann an Roinn Oideachais ar aghaidh ag obair go dlúth le STOT agus leis an 

gComhairle Náisiúnta um Oideachas Speisialta (CNOS) chun a chinntiú go dtugtar a mhéid 

tacaíochta agus is féidir do gach dalta chun freastal ar an lá scoile iomlán.  

Leanfaidh an Roinn Oideachais ag déanamh monatóireachta ar úsáid Laethanta Scoile 

Laghdaithe. 

3. Forléargas ar Úsáid Laethanta Scoile 

Laghdaithe 
 

Sa tuarascáil seo leagtar amach na sonraí atá bailithe ag STOT don tréimhse Eanáir go 
Meitheamh 2022. 

An Chéad Fhógra 

Deimhnítear sa tuarascáil 743 chéad fhógra de dhaltaí ar lá scoile laghdaithe le linn na 
tréimhse.  Is ionann sin agus 0.08% de dhaonra iomlán na mac léinn. 

 361 (48.6%) de dhaltaí ó bhunscoileanna, (132 DEIS, 229 neamh-DEIS)   

 318 (42.8%) ó iar-bhunscoileanna (118 DEIS, 200 neamh-DEIS) agus 

 64 (8.6%) ó scoileanna speisialta.   

As an líon iomlán de 743 dalta, bhí riachtanais speisialta oideachais ag 527 (70.9%) (is é sin 
daltaí i scoil speisialta, cláraithe i rang speisialta i scoil phríomhshrutha nó ag freastal ar 
rang príomhshrutha ach le riachtanais foghlama breise suntasacha/casta2).   Mic léinn den 
Lucht Siúil nó den Phobal Romach ab ea 61 de na mic léinn sin, arb ionann é agus 0.006% 
de dhaonra iomlán na mac léinn. 
 
As na 361 dalta i mbunscoileanna, bhí riachtanais speisialta oideachais ag 317 (87.8%). Ba 
dhaltaí Taistealaithe nó Romach móriomlán 18 (5%) (nuair a toilíodh eitneachas a léiriú). 
 
As na 318 scoláire in iar-bhunscoileanna, bhí riachtanais speisialta oideachais ag 146 
(45.9%). Ba scoláirí Taistealaithe nó Romach móriomlán 43 (13.5%) (nuair a toilíodh 
eitneachas a léiriú).  
 
Dara Fógra 
 
Moladh do scoileanna a chur in iúl do STOT má cuireadh síneadh leis an socrú LSL thar na 
tréimhse tosaigh a cuireadh in iúl. Dheimhnigh STOT go bhfuarthas 137 dara fógra, agus 
bhain 117 (85.4%) díobh sin le daltaí a raibh riachtanais bhreise acu. Ba dhaltaí 
Taistealaithe nó Romach móriomlán 6 (4.4%) (nuair a toilíodh eitneachas a léiriú).  Bhí líon 
iomlán na dara fógraí níos lú ná 0.01% de dhaonra iomlán na mac léinn. 
 
Tríú agus Ceathrú Fógra 
 
Fuarthas 46 tríú fógra, agus bhain 42 (91.3%) díobh sin le daltaí a bhfuil riachtanais bhreise 
acu. Ba dhaltaí Taistealaithe nó Romach móriomlán 3 (6.5%) (nuair a toilíodh eitneachas a 
léiriú).  Bhí líon iomlán na dtríú fógra níos lú ná 0.01% de dhaonra iomlán na mac léinn. 
                                                   

 

2 1Iarradh ar scoileanna a chur in iúl má bhí na leibhéil is airde tacaíochta sa scoil ag an gcéim Tacaíocht 
Scoile Móide/Tacaíocht do Bheagán gContanam Tacaíochta á rochtain ag líon mór daltaí i rang 
príomhshrutha. Féach Aguisín 1 

Fuarthas 14 ceathrú fógra, agus bhain 13 (92.9%) díobh sin le daltaí a bhfuil riachtanais 
bhreise acu. Ní raibh aon daltaí Taistealaithe nó Romach san áireamh san uimhir sin.  Bhí 
líon iomlán na gceathrú fógra níos lú ná 0.01% de dhaonra iomlán na mac léinn. 
 
An Líon Daltaí ar Laethanta Scoile Laghdaithe 
 
Léiríonn na táblaí seo a leanas líon iomlán na ndaltaí ar LSL mar chéatadán den daonra 
iomlán daltaí bunaithe ar shonraí rollaithe 2021/2022: 
 
 
 

 
 
 

 
 
 

 
 
 

 

  

Earnáil Líon Iomlán Daltaí Líon Iomlán Daltaí ar LSL
Mar % den líon Iomlán 

Daltaí

Bunscoileanna 546,106 361 0.07%

Iar-Bhunscoileanna 391,698 318 0.08%

Scoileanna Speisialta 8,682 64 0.74%

Iomláin: 946,486 743 0.08%

Mar % de Dhaonra Iomlán na nDaltaí – Líon Iomlán na LSL

Earnáil Líon Iomlán Daltaí Líon Iomlán Daltaí ar LSL
Mar % den líon Iomlán 

Daltaí

Bunscoileanna 546,106 317 0.06%

Iar-Bhunscoileanna 391,698 146 0.04%

Scoileanna Speisialta 8,682 64 0.74%

Iomláin: 946,486 527 0.06%

Mar % de Dhaonra Iomlán na nDaltaí – LSL do Dhaltaí le riachtanais speisialta oideachais

Earnáil Líon Iomlán Daltaí

Líon Iomlán Daltaí 

Taistealaithe agus 

Romach

Líon Iomlán daltaí ar 

LSL

Mar % den líon iomlán 

daltaí

Bunscoileanna 546,106 10,502 18 0.17%

Iar-Bhunscoileanna 391,698 4,211 43 1.02%

Scoileanna Speisialta 8,682 28 1 3.57%

Iomláin: 946,486 14,741 62 0.42%

Mar % de Dhaonra Iomlán na nDaltaí – LSL do dhaltaí Taistealaithe agus Romach

Aguisín 1  
 

Aicmiú a úsáidtear chun daltaí a bhfuil riachtanais bhreise acu a aithint, chun críche 

fógra Lá Scoile Laghdaithe a thabhairt.  

 Tá an dalta ag freastal ar scoil speisialta  

 Tá an dalta ag freastal ar rang speisialta i scoil phríomhshrutha  

 Tá an dalta ag freastal ar rang príomhshrutha, ach tá riachtanais foghlama breise 

suntasacha/casta aige/aici*   

*Is iad seo na daltaí atá aitheanta ag an scoil cheana féin mar dhaltaí a bhfuil an leibhéal is 
mó de thacaíocht bhreise teagaisc de dhíth orthu faoin gcreat Contanaim Tacaíochta, mar 
seo a leanas: 
 

 Is iad seo na daltaí i scoileanna príomhshrutha a bhfuil na riachtanais foghlama is 
suntasaí acu agus a bhfuil na leibhéil is airde tacaíochta á rochtain acu sa scoil 
ag an gcéim Tacaíocht Scoile Móide/Tacaíocht do Bheagán den Chontanam 
Tacaíochta  

 

 Go hiondúil beidh Plean Tacaíochta Dalta forbartha do dhaltaí a fhaigheann 
Tacaíocht Scoile Móide/Tacaíocht do Bheagán móide, ina mbeidh pleanáil 
mhionsonraithe agus aonair do riachtanais foghlama an dalta sin.  
 

 Go hiondúil, beidh daltaí a bhfuil riachtanais níos casta agus níos buaine acu 
sainaitheanta ag scoileanna chun idirghabhálacha, cuir chuige teagaisc agus/nó 
gníomhaíochtaí foghlama sonracha aonair a fháil. 

 

 Beidh daltaí taifeadta ar an “Plean Soláthair Scoile do Dhaltaí a bhfuil Riachtanais 
Speisialta Oideachais Acu agus a bhfuil idirghabhálacha á fháil acu tríd an gCreat 
Contanam Tacaíochta” mar na daltaí sin a bhfuil Tacaíocht Scoile Móide á fháil acu. 
 

 Daltaí a bhfuil sainriachtanas oideachais acu atá níos mó ná an tacaíocht bhreise 
teagaisc a chuirtear ar fáil do dhaltaí a bhfuil deacrachtaí foghlama éadroma acu, 
nó a bhfuil tacaíocht bhreise teagaisc de dhíth orthu sa litearthacht agus san 
uimhearthacht ag leibhéal tacaíochta scoile uile nó ag leibhéal tacaíochta breise 
ranga.  

 
 
Tá Treoir do bhunscoileanna ar fáil faoin gcaoi le daltaí a shainaithint le haghaidh tacaíochta 
teagaisc oideachais speisialta breise agus an chaoi le tosaíocht a thabhairt do dhaltaí don 
leibhéal tacaíochta is airde. 
 

Tá Treoir d’iar-bhunscoileanna ar fáil freisin faoin gcaoi le scoláirí a shainaithint le haghaidh 
tacaíochta teagaisc speisialta breise agus an chaoi le tosaíocht a thabhairt do scoláirí don 
leibhéal tacaíochta is airde. 

Aguisín 2 
 

Tá sé de rogha ag Taistealaithe agus Romaigh a chláraíonn ar scoil iad féin a shainaithint ar 

bhonn a n-eitneachas. Ní mór cead scríofa a bheith faighte ó thuismitheoir/caomhnóir. Toisc 

nach roghnódh gach Taistealaí agus Romach iad féin a shainaithint mar sin, agus toisc go 

bhfuil sonraí scoile na dTaistealaithe agus na Romach bunaithe ar fhéinaitheantas, tá seans 

go ndéantar tearcmheastachán ar líon na dTaistealaithe agus na Romach i scoileanna. 

Bunaithe ar shonraí rollaithe scoile 2021/22, bhí: 

 10,530 Taistealaí/Romach cláraithe i mbunscoileanna na hÉireann (thart ar 1.9% 
den chohórt iomlán bunscoile)  
 

 4,211 Taistealaí/Romach cláraithe ag an iar-bhunleibhéal (thart ar 1.0% den 
chohórt iomlán iar-bhunscoile) 

 


